
Annotatsiya: Maqolada mehnat bozori transformatsiyasida zamonaviy talablardan kelib chiqadigan yondashuvlar asosiy 
yo‘nalishlari bo‘yicha yoritilgan. Shuningdek, maqolada texnologik o‘zgarishlar va ularning mehnat bozoriga ta’siri, 
globallashuv sharoitida mehnat migratsiyasidagi o‘zgarishlar va demografik o‘zgarishlarga batafsil to‘xtalgan. Bugungi 
kunda dolzarb bo‘lgan “frilansing” va masofaviy ish bilan shug‘ullanuvchi mutaxassislar bo‘yicha ham tegishli fikrlar 
aytilgan.

Kalit soʻzlar: mehnat, mehnat bozori, mehnat bozori transformatsiyasi, texnologik o‘zgarishlar, globallashuv sharoiti, 
mehnat migratsiyasi,  demografik o‘zgarishlar, frilansing, masofaviy ish.
Abstract: The article outlines the main directions of modern approaches arising from the transformation of the labor 
market. It also discusses the impact of technological changes on the labor market, changes in labor migration in the 
context of globalization, and demographic shifts in detail. In addition, relevant opinions are presented regarding the 
currently pressing issues of freelancing and remote work specialists.

Key words: labor, labor market, labor market transformation, technological changes, globalization, labor migration, 
demographic changes, freelancing, remote work.
Аннотация: В статье раскрываются основные направления современных подходов, вытекающих из требований 
трансформации рынка труда. Особое внимание уделяется технологическим изменениям и их влиянию на рынок 
труда, изменениям в трудовой миграции в условиях глобализации, а также демографическим сдвигам. Кроме того, 
представлены соответствующие мнения по актуальным вопросам фриланса и удалённой работы специалистов.

Ключевые слова: труд, рынок труда, трансформация рынка труда, технологические изменения, условия 
глобализации, трудовая миграция, демографические изменения, фриланс, удалённая работа.

K I R I S H
Bugungi kunda mehnat bozori transformatsiyasida keskin o‘zgarishlar sodir bo‘lmoqda. Shu tufayli ushbu 

masalada zamonaviy talablar ham o‘zgarmoqda. Bulardan kelib chiqib, xodimlarni mehnat bozoriga mos holda 
tayyorlash zarurati paydo bo‘lmoqda. Ushbu masalaga mamlakatimizda alohida ahamiyat berilib kelinmoqda. 
Xususan, O‘zbekiston Respublikasi Prezidentining 2019-yil 20-avgustdagi “Xorijda vaqtinchalik mehnat 
faoliyatini amalga oshirayotgan O‘zbekiston Respublikasi fuqarolari va ularning oila a’zolarini himoya qilish 
kafolatlarini yanada kuchaytirish choralari to‘g‘risida”gi PF-5785-sonli Farmoni e’lon qilindi.[1] Bunga bir qancha 
o‘zgartirishlar kiritildi. Oxirgi marta ushbu farmonning qayta tahriridan o‘tkazilgan varianti 2023-yil 31-oktabrdagi 
PF-186-sonli bilan tasdiqlandi.[3]

Har qanday kasbni muvoffaqiyatli amalga oshirish uchun mehnat bozori talablariga mos yuqori malakali 
kadrlarni tayyorlash lozim bo‘ladi. Bunga erishish uchun ta’lim sifatini baholashning xalqaro standartlarini 
joriy etish, innovatsion ilm-fan yutuqlarini amaliyotga tatbiq etishning samarali mexanizmlarini yaratish 
orqali mamlakatda ta’lim tizimini isloh qilish bo‘yicha izchil ishlar amalga oshirilishi ham ko‘zda tutilgan. Shu 
maqsadda O‘zbekiston Respublikasi Prezidentining 2019-yil 6-sentabrdagi “Professional ta’lim tizimini yanada 
takomillashtirishga doir qo‘shimcha chora-tadbirlar to‘g‘risida”gi PF-5812-sonli Farmoni e’lon qilindi.[2]

Biroq bugungi kunda raqamli iqtisodiyot yutuqlarining imkoniyatlari to‘la ro‘yobga chiqarilmayotgan qator 
sohalar saqlanib qolmoqda. Xususan, ijtimoiy-mehnat sohasida zamonaviy axborot texnologiyalari yetarli 
darajada faol qo‘llanilmayapti. Hozirga qadar tashkilotlarda kadrlar faoliyatiga daxldor bo‘lgan ish yuritishlar 
asosan qog‘oz shaklida amalga oshirilmoqda, bu esa, o‘z navbatida, xodimning, ayniqsa, pensiya ta’minoti 
huquqlarini rasmiylashtirishda mehnat staji aniq hisoblanishini murakkablashtiradi, shuningdek, hozirgi kunda 
muhim bo‘lgan aholi bandligi haqidagi ma’lumotlarning noto‘g‘ri ko‘rsatilishiga ham sharoit yaratadi. Bu esa o‘z 
navbatida ma’muriy boshqaruv xarajatlarining asossiz ravishda ko‘payishiga olib keladi.

Shu tufayli mehnat bozori transformatsiyasida zamonaviy talablardan kelib chiqadigan yondoshuvlar 
asosida tadqiq qilish dolzarb masalalardan biriga aylandi.

T A D Q I Q O T  M E T O D O L O G I YA S I
Hozirgi jadal rivojlanayotgan sharoitda mehnat bozori transformatsiyasida zamonaviy talablardan kelib 

chiqqan holdagi yondoshuvlarni tadqiq qilish jarayonida shakl va mazmun, induksiya va deduksiya, tahlil va 
sintez, makon va zamon, mantiqiy tahlil kabi uslublardan foydalanilgan. 

T A D Q I Q O T  V A  N A T I J A L A R
Zamonaviy dunyoda mehnat bozori jadal sur’atlar bilan o‘zgarib bormoqda. Globallashuv, texnologik 

taraqqiyot, demografik o‘zgarishlar va boshqa omillar ta’sirida mehnat bozorida yangi tendensiyalar paydo 
bo‘lmoqda va eski yondashuvlar o‘z ahamiyatini yo‘qotmoqda. Bugungi kunda mehnat bozorida muvaffaqiyat 
qozonish uchun yangicha fikrlash, moslashuvchanlik va doimiy ravishda o‘z ustida ishlash talab etiladi.

Ushbu bobda biz mehnat bozori transformatsiyasi jarayonida yuzaga kelayotgan zamonaviy talablar va 
ularga mos yondashuvlarni batafsil ko‘rib chiqamiz.

1. Texnologik o‘zgarishlar va ularning mehnat bozoriga ta’siri
Texnologik taraqqiyot mehnat bozoriga eng katta ta’sir ko‘rsatayotgan omillardan biridir. Avtomatlashtirish, 

robotlashtirish, sun’iy intellekt va boshqa texnologiyalarning rivojlanishi ko‘plab kasblarning yo‘qolib ketishiga 
va yangi kasblarning paydo bo‘lishiga olib kelmoqda.

Masalan, bir paytlar keng tarqalgan zavod ishchilari, xaznachilar, haydovchilar kabi kasblar bugungi kunda 
avtomatlashtirish tufayli o‘z ahamiyatini yo‘qotmoqda. Shu bilan birga, dasturchilar, ma’lumotlar tahlilchilari, 
robototexnika mutaxassislari kabi yangi kasblarga talab ortib bormoqda. Bu sharoitda mehnat bozorida 
muvaffaqiyat qozonish uchun doimiy ravishda o‘z malakasini oshirib borish, yangi texnologiyalarni o‘zlashtirish 
va kelajakda talab yuqori bo‘ladigan kasblarga yo‘naltirish muhim ahamiyat kasb etadi.

Texnologik o‘zgarishlar va ularning mehnat bozoriga ta’siri haqiqatan ham dolzarbdir. Yuqorida qayd 
etilganidek, avtomatlashtirish, robotlashtirish va sun’iy intellekt kabi texnologiyalar ko‘plab kasblarga ta’sir 
ko‘rsatmoqda. Kasblarning bir qismi o‘z mohiyatini va zaruriyatini yo‘qotayotgan bo‘lsa, boshqa bir qismi esa 
yangi kasblarni kashf etishni taqozo qilmoqda.

Bunga misol tariqasida, AQShda 2000–2010-yillar oralig‘ida ishlab chiqarish sohasida 5,6 million ish o‘rni 
yo‘qolgani va bu jarayonning asosiy sababi aynan robotlashtirish bo‘lgani ta’kidlanadi. Bu kabi jiddiy o‘zgarishlar 
ishchilardan yangi ko‘nikmalarga ega bo‘lishni va o‘zlarini boshqa sohalarga moslashtirishni talab qiladi.

Shu bilan birga, texnologik taraqqiyot yangi imkoniyatlarni ham yaratmoqda. Masalan, internet va mobil 
texnologiyalar rivoji tufayli frilanserlik, onlayn ta’lim va elektron tijorat kabi yangi sohalarda ko‘plab ish o‘rinlari 
paydo bo‘ldi.

Bugungi kunda dasturlash, ma’lumotlar tahlili, raqamli marketing kabi sohalarda mutaxassislarga talab 
yuqori. Shuning uchun kelajakda mehnat bozorida muvaffaqiyat qozonish uchun raqamli savodxonlikni oshirish 
va yangi texnologiyalarni o‘zlashtirishga alohida e’tibor qaratish lozim bo‘lmoqda. Bu esa boshqa kasblarning 
ham paydo bo‘lishiga olib keladi.

Mehnat bozori transformatsiyasi jarayonida yuzaga kelayotgan zamonaviy talablar asosida ularga 
mos yondashuvlar ham o‘zgarib bormoqda. Bulardan biri globallashuv sharoitida mehnat migratsiyasidagi 
o‘zgarishlardir. Ushbu masalani ham ko‘rib chiqish maqsadga muvofiq, deb topdik.

2. Globallashuv sharoitida mehnat migratsiyasi
Dunyo miqyosida sodir bo‘layotgan globallashuv jarayoni mehnat bozorini ham chetlab o‘tmayapti. Bugungi 

kunda ishchi kuchi xalqaro miqyosda erkin harakatlanmoqda va kompaniyalar o‘z xodimlarini dunyoning 
istalgan nuqtasidan jalb qilish imkoniyatiga ega bo‘lmoqda. Natijada, ushbu holat mehnat migratsiyasining 
kuchayishiga olib kelmoqda. Bu esa, o‘z navbatida, mahalliy mehnat bozorlaridagi raqobatni kuchaytiradi. 
Shuningdek, migrantlarning malakasi, tajribasi va madaniyati mahalliy ishchi kuchiga ham ta’sir ko‘rsatmoqda.

Mehnat bozorida globallashuv sharoitida muvaffaqiyat qozonish uchun xorijiy tillarni o‘rganish, xalqaro 
tajribaga ega bo‘lish va turli millat hamda madaniyat vakillari bilan ishlash qobiliyatini rivojlantirish muhimdir. 

Bugungi kunda mehnat bozoridagi umumbashariy tendensiyalarni hisobga olmaslikning iloji yo‘q. Masalan, 
Jahon bankining hisobotiga ko‘ra, 2022-yilda dunyo bo‘yicha 281 milliondan ortiq odam o‘z vatanidan tashqarida 
ishlagan. Bu raqamlar mehnat migratsiyasining qamrovi kengayib borayotganini va globallashuv jarayonining 
mehnat bozoriga ta’siri kuchli ekanini ko‘rsatadi. Ushbu holat, albatta, dunyo miqyosida ko‘plab o‘zgarishlar, 
jumladan, kasblarning yangilanishi, yangi mutaxassisliklarning paydo bo‘lishiga olib kelmoqda.

Tadqiqotlardan ma’lumki, migratsiyaning sabablari turlicha bo‘lishi mumkin. Dunyodagi ko‘plab migrantlar 
rivojlangan davlatlarga yuqori maosh va yaxshiroq turmush sharoitlari sababli ketadilar. Masalan, O‘zbekistondan 
Rossiyaga ketayotgan migrantlar orasida qurilish va xizmat ko‘rsatish sohalarida ishlovchilar ko‘pchilikni tashkil 
etadi. Bu sohalarda Rossiyadagi ish haqi O‘zbekistonga nisbatan ancha yuqori ekani kuzatilmoqda. Shu 
bilan birga, migratsiya tufayli malakali mutaxassislarning ketishi – ya’ni “miya oqimi” muammosi ham yuzaga 
chiqmoqda. Masalan, har yili yuzlab yosh olimlar va IT mutaxassislar O‘zbekistondan AQSh, Yevropa va boshqa 
rivojlangan davlatlarga yo‘l olmoqda. Buning asosiy sabablari – o‘sha mamlakatlarda ilmiy tadqiqotlar uchun 
qulay sharoitlar mavjudligi va yuqori ish haqi to‘lanishidir.

Bunday kadrlarni o‘zimizda saqlab qolish uchun bilimdon mutaxassislarga yuqori miqdorda ish haqi to‘lash, 
ularning kasbiy rivojlanishini qo‘llab-quvvatlash zarur. Bunga imkoniyatlar mavjud, chunki xorijdan kelgan yuqori 
malakali mutaxassislarga bir necha barobar ko‘proq ish haqi to‘lanayotganligi sir emas.

3. Demografik o‘zgarishlar
Dunyo aholisining qarishi va tug‘ilish darajasining pasayishi mehnat bozorida jiddiy muammolarni keltirib 

chiqarmoqda. Ko‘plab rivojlangan mamlakatlarda ishchi kuchi yetishmasligi kuzatilmoqda va bu iqtisodiy 
o‘sishga salbiy ta’sir ko‘rsatmoqda. Demografik o‘zgarishlar sharoitida mehnat bozorida faol bo‘lish uchun 
uzoq vaqt davomida ishlashga tayyor turish, o‘z sog‘lig‘iga e’tibor berish va pensiya yoshiga yetgandan keyin 
ham faol hayot tarzini olib borish muhimdir. Buning uchun inson kapitaliga, uning takomillashib borishiga katta 
ahamiyat qaratish lozim.

Mamlakatimizda esa yoshlarning mehnat bozoriga kirib kelishi yaratilayotgan ish o‘rinlaridan ko‘pligi tufayli, 
ularning bir qismi ishsizlar qatoridan joy olishga majbur. Ammo ko‘plab rivojlangan mamlakatlarda tug‘ilishning 
kamayib ketganligi tufayli ishchi kuchi yetishmasligi kuzatilmoqda. Masalan, Yaponiyada 2022-yilda mehnatga 
layoqatli aholi soni 75 million kishini tashkil etdi, bu 1995-yildagi ko‘rsatkichdan 10 millionga kamdir. Bunday 
vaziyat iqtisodiy o‘sishga salbiy ta’sir ko‘rsatadi, chunki korxonalar o‘z faoliyatini kengaytirish va yangi ish o‘rinlari 
yaratish uchun yetarli xodim topa olmayapti. Shu tufayli ular migrantlarni jalb qilish evaziga rivojlanmoqda.

Jumladan, Germaniyada ham xuddi shunday holat kuzatilmoqda. 2021-yilda bu mamlakatda 400 mingdan 
ortiq bo‘sh ish o‘rinlari mavjud bo‘lgan. Buning natijasida ish beruvchilar malakali mutaxassislarni jalb qilish 
uchun ko‘proq maosh to‘lashga majbur bo‘lmoqdalar. Bu esa mahsulot va xizmatlar narxining oshishiga ham 
olib keladi. Demografik jarayonlarning ijobiy va salbiy ta’sirlari bir-biri bilan uzviy bog‘liq.

Shunday sharoitda mehnat bozorida faol bo‘lish uchun sog‘lom turmush tarziga amal qilish, tegishli ratsion 
bilan ovqatlanish, jismoniy faollik bilan shug‘ullanish va stressni boshqarish ko‘nikmasiga ega bo‘lish muhim. 
Yashash tarzi va kasbiy yo‘nalishiga qarab doimiy yangi bilim va ko‘nikmalarni egallash talab etiladi.

Davlat tomonidan pensiya yoshini oshirish, kasbga qayta tayyorlash dasturlarini yaratish va migratsiya 
siyosatini takomillashtirish kabi choralarni ko‘rish zarur. Aholi qarish muammosi ayniqsa rivojlangan 
mamlakatlarda yaqqol namoyon bo‘lmoqda. Masalan, Yevropa Ittifoqida 2021-yilda 65 yoshdan oshganlar 
ulushi 20,8% ni, Yaponiyada esa bu ko‘rsatkich 28,7% ni tashkil etgan. Natijada ishchi kuchi kamayib, soliq 
tushumlari pasaymoqda. Shuningdek, tug‘ilish darajasining pasayishi ham mehnat bozoriga salbiy ta’sir 
ko‘rsatmoqda. Janubiy Koreyada 2022-yilda tug‘ilish koeffitsienti 0,8 ga tushib ketdi – bu dunyodagi eng past 
ko‘rsatkich hisoblanadi.

Bunday sharoitda ayrim davlatlar malakali migrantlarni jalb qilish (Kanada, Avstraliya), boshqalari esa 
ayollar va keksa yoshdagilarni ishga jalb qilish orqali ishchi kuchi muammosini bartaraf etishga harakat 
qilmoqda.

Texnologik taraqqiyot ham mehnat bozoriga jiddiy ta’sir ko‘rsatmoqda. Robotlar va sun’iy intellekt ko‘plab 
sohalarda inson mehnatini almashtirmoqda. Jahon iqtisodiy forumining hisobotiga ko‘ra, 2025-yilga kelib 85 
million ish o‘rni avtomatlashtirish natijasida yo‘qolishi mumkin. Bunday sharoitda odamlar doimiy o‘z malakalarini 
oshirib borishlari, yangi texnologiyalarga moslashishlari zarur. Davlatlar esa kasbga qayta tayyorlash dasturlari 
va raqamli savodxonlikni oshirish choralari orqali bunga hissa qo‘shishi lozim.

Mehnat bozori doimiy o‘zgarib bormoqda. Bu sharoitda moslashuvchanlik, doimiy o‘qish va o‘z ustida 
ishlash muvaffaqiyat kalitidir. Globallashuv natijasida ish izlovchilar boshqa shaharlarga va mamlakatlarga 
ko‘chmoqda. Masalan, AQShda har yili o‘rtacha 40 million kishi ish joyini o‘zgartiradi. Bu esa mehnat bozorida 
raqobatni kuchaytiradi, ish beruvchilar esa xodimlarni jalb qilish va ushlab qolish uchun yangi mexanizmlarni 
joriy etmoqda.

“Frilansing” va masofaviy ish shakllari ommalashmoqda. Upwork platformasi ma’lumotlariga ko‘ra, 2022-
yilda 73 milliondan ortiq frilanser faoliyat yuritgan. Shuningdek, shaxsiy brending tushunchasi ham ahamiyat 

kasb etmoqda – LinkedIn’ning ma’lumotlariga ko‘ra, kuchli brendga ega nomzodlar ishga qabul qilinish ehtimoli 
3 barobar yuqori.

Bundan tashqari, “yumshoq ko‘nikmalar” (soft skills) – jamoada ishlash, muammolarni hal qilish, kreativ 
fikrlash va stressni boshqarish kabilar – har qanday sohada muvaffaqiyatga erishish uchun zarur.

Google, Facebook kabi kompaniyalar yuqori maosh bilan birga moslashgan ish grafigi, qulay 
sharoitlar, imtiyozlar orqali xodimlar uchun jozibador ish muhitini yaratmoqda. Bu ularning nufuzini oshirib, 
raqobatbardoshligini ta’minlaydi.

X U L O S A  V A  T A K L I F L A R
Mehnat bozori murakkab, dinamik tizimdir. Muvaffaqiyatga erishish uchun kasbiy bilimlar bilan birga 

moslashuvchanlik, doimiy rivojlanish, raqamli va “yumshoq” ko‘nikmalarga ega bo‘lish shart.
Globallashuv sharoitida mehnat bozorida muvaffaqiyat qozonish uchun doimo o‘z ustimizda ishlashimiz, 

yangi bilim va ko‘nikmalarni egallashimiz va raqobatbardoshligimizni oshirishimiz zarur. Buning uchun xorijiy 
mutaxassislarni jalb qilgandan ko‘ra, o‘zimizdagi kadrlarni xorijga jo‘natib, malakasini oshirib qaytarib olib kelish 
va o‘zimizda ishlatish maqsadga muvofiqdir. Chunki xorijliklar ma’lum muddatdan so‘ng albatta o‘z vataniga 
qaytadi. O‘zimizning mutaxassislar esa doimiy ravishda shu yerda qoladi va keksaygan chog‘ida ham ustozlik 
qilib, yosh kadrlar malakasining oshirilishiga xizmat qiladi. Zero, bugungi kunda demografik o‘zgarishlar ham 
mehnat bozorida jiddiy muammolarni yuzaga keltirmoqda.

